
ALDEZ AURREKO KONTSULTA, KONTU, ERAGIKETA ETA FINANTZA AKTIBOEN ETA ATZERRIAN DAUDEN ONDASUN ETA ESKUBIDEEN BERRI EMATEKO BETEBEHARRA ARAUTZEN DUEN ABENDUAREN 23KO 111/2008 FORU DEKRETUA ALDATZEKO FORU DEKRETU PROIEKTUARI BURUZKOA

Bat etorriz xedapen orokorrak egiteko prozedura onesten duen otsailaren 28ko 6/2023 Foru Dekretuaren 9. artikuluan xedatutakoarekin, eta xedapen arauemaileak prestatzeko prozeduran herritarren parte hartzea hobetu nahian, goiburuan aipatutako proiektua prestatu aurretik kontsulta publikoa egin behar da; kontsulta horretan, iritzia azaltzeko eskatuko zaie etorkizuneko arauaren eragina jaso lezaketen herritarrei eta ordezkagarritasun handieneko erakundeei, honako gai hauen gainean:

a) ekimen horren bidez konpondu nahi diren arazoak
b) onetsi nahi den arauaren beharra eta egokitasuna
c) arauaren helburuak
d) egon daitezkeen bestelako aukerak (arautzaileak eta arautzaileak ez direnak)
e) xedapenak nori eragingo dion

Hori betetzeko, kontsulta bat planteatzen da, informazio betebeharrei buruzko arau esparrua ezarri behar duen etorkizuneko xedapenaren eragina jaso lezaketen herritarrei eta ordezkagarritasuna duten erakundeei haien iritzia azal dezaten eskatzeko.

Herritarrek, erakundeek eta elkarteek, egoki baderitzote, galdera sorta honetan planteatutako alderdiei buruz duten iritzia adierazi ahal izango dute otsailaren 27ra arte, aurrezkontsultak@araba.eus posta elektronikoaren bidez.

	AURREKARIAK
	Foru dekretu honen bidez, abenduaren 23ko 111/2008 Foru Dekretua aldatzen da, zeinaren bidez arautzen baita finantza erakundeen informazioa emateko betebehar jakin batzuekin lotuta kontuen, eragiketen eta finantza aktiboen eta atzerrian dauden ondasun eta eskubideen berri emateko betebeharra.


	KONPONDU NAHI DIREN ARAZOAK



	Estatuan gero eta zerbitzu eta ordainbide gehiago eskaintzen dituzte Espainiako erakundeek eta beste herrialde batzuetan kokatutako erakundeek, eta, aplikatu beharreko araudiaren arabera, ez dute Espainiako lurraldean fisikoki egoteko betebeharrik. Hori dela eta, beharrezkoa da erakunde horiek zerga administrazioari informazioa emateko betebeharretik kanpo ez geratzea.

	ONETSI NAHI DEN ARAUAREN BEHARRA ETA EGOKITASUNA
	Erakunde horiek zerga administrazioari informazioa emateko betebeharretik kanpo gera ez daitezen, beharrezkoa da honako honetan araututako informazio betebeharrak berraztertzea: 111/2008 Foru Dekretua, abenduaren 23koa, zeinaren bidez arautzen baita kontuen, eragiketen eta finantza aktiboen eta atzerrian dauden ondasun eta eskubideen berri emateko betebeharra.


	HELBURUAK



	Informazioa emateko betebeharrak aldatzea, alde batetik, aitortu beharreko eragiketak egiten diren unetik gertuago dagoen aldi batean izan dezan informazioa zerga administrazioak, dirubilketa jarduketak, iruzurraren aurkako borroka eta zergadunei laguntzeko zerbitzuak hobetzeko, eta, bestetik, finantza merkatuan jarduten duten subjektu berrien informazioa lortzeko (esaterako, ordainketa erakundeak eta diru elektronikoko erakundeak), erakunde horiek kudeatzen dituzten kontuei dagokienez, hala nola ordainketa kontuei dagokienez, bai eta profesionalen eta enpresaburuen bestelako kobrantza sistemei dagokienez ere, adibidez, zordunketa edo kreditu txartelez gain, beste txartel mota batzuk, edo telefono mugikorraren zenbaki bati lotutako ordainketa prozedurak. Era berean, aipatutako informazio betebeharrak ezarri nahi zaizkie artikulu horietan aipatzen diren jarduerak Espainian egiten dituzten atzerriko erakundeei ere, establezimendua Espainiako lurraldean izan edo ez.
 
Informatzeko urteroko betebehar berri bat gehitzea, erabiltzaileen txartel mota guztiei buruzko informazioa lortzeko, txartel horiek banku kontuei lotuta egon edo ez. 


	EGON DAITEZKEEN BESTELAKO AUKERAK (ARAUTZAILEAK ETA ARAUTZAILEAK EZ DIRENAK)
	Foru dekretu proiektu honen bidez egin nahi diren aldaketak ezin dira beste arau batzuen bidez egin, eta, beraz, ez da beste aukerarik kontuan hartu.


	XEDAPENAK NORI ERAGINGO DION



	Foru dekretu proiektu honetan jasotako aldaketek honako hauei eragingo diete batez ere: kreditu erakundeak; indarrean dagoen araudiaren arabera banku edo kreditu trafikoan aritzen diren gainerako erakundeak; diru elektronikoko erakundeak eta ordainketa erakundeak, eta atzerriko erakundeek Espainian dituzten sukurtsalak, bai eta erakunde horiek Espainian zerbitzuak aske emateko araubidean jarduten dutenean ere; azken kasu horretan, egoitza Espainian duten edo Espainian bizi diren pertsonak edo erakundeak diren kontuen titularrei edo erabiltzaileei dagokienez, edo aipatutako arauen arabera informazio horniduraren xede diren zerbitzuak Espainian kokatutako hartzaileei ematen bazaizkie.

